
 Maka satu daripada jalan menjaganya itu dalam ajaran

agama Islam ialah dengan menjauhinya dan menjauhi daripada segala

sebab1sebab yang boleh menarik kepada jatuh atau boleh membawa kepada

tercebur ke dalam kejahatan. Misalnya dalam perkara kebersihan

daripada zina kita bukannya dilarang daripada berbuat zina itu

tetapi dilarang hampir sahaja pun kepadanya yakni kepada tempatnya

dan segala hal ehwal yang boleh menarik dan menceburkan

kita ke dalamnya. Firman Tuhan (Wala taqrabu zina innahu kana

fahash ta sa sabiilaa: Surah Al1Isra’ 32) Ertinya: “Jangan kamu

pergi hampir kepada pekerjaan zina kerana iaitu suatu

pekerjaan yang cemar (memberi malu) dan jahat jalan

yang  terlorong daripadanya.” Demikian pula larangan Tuhan suruh

menjauhi arak dan judi, menjauhi bernazar kepada batu

dan “keramat” dan menengok nasib dan lain1lain “amalan

syaitan” iaitu firman1Nya” (fajtanibuhu laallakum tuflihun:

surah Al1Maidah 93).

 Ertinya: “Oleh itu jauhilah akan dia, yakni sekalian

yang tersebut itu, supaya mudah1mudahan beroleh jaya.”

 Demikian lagi firmanNya: “Fajtanibuurrijsa minal ausaani 

wajtanibuu qaulazzur: Surah Al1Hajj 30).

 Ertinya: “Maka jauhilah oleh kamu segala kecemaran

daripada agama berhala dan jauhi perkataan1perkataan yang palsu.” Maka

kecemaran agama berhala itu seperti memuja1muja keramat

atau tempat1tempat yang dipercayai kononnya “keramat”; bernazar

dan membayar niat di tempat1tempat  “keramat” itu dengan memotong kambing

dan mandi darah kambing dan sebagainya di situ seperti yang diperbuat

oleh orang1orang kita Melayu yang tiada berpelajaran; adat

berpuah (berpuar) atau menyimah atau (menyemah) iaitu

menghalau hantu dari hulu sungai ke kuala sungai dengan

“bersengketa” batang keladi dan memotong kerbau balar ditanamkan

di empat penjuru daerah  itu sebagai persembahan kepada hantu1hantu

serta berpantang daripada “Melayu Daun”, menyembelih binatang dan

sebagainya dan berjenis1jenis lagi perkara yang diperintahkan

oleh Tok Pawang! Demikian pula perbuatan “berhantu” atau

memanggil jin sebagai ikhtiar mencari ubat akan menyembuhkan

Mencapai Ketinggian Dunia Akhirat
Kewajipan Manusia Kepada Dirinya Sendiri

oleh Za‘ba

IV
Didikan Hati dan Budi Pekerti

 (5) Wajib menjaga keselamatan perangai yang mulia.

 Tiap1tiap seorang wajib menjaga keselamatan segala sifat1sifat perangai yang baik yang telah sedia ada pada dirinya

dan juga yang telah diperoleh dengan jalan usaha dan ikhtiar yang tersebut dahulu itu. Maka erti

menjaga itu ialah memelihara dan mempertahankannya daripada tiap1tiap perkara yang boleh merosakkannya, mencemarkannya,

atau menjatuhkan darjatnya. Yang demikian hendak diperbuat sebagaimana menjaga keselamatan dan kesihatan

tubuh badan yang zahir ini juga supaya memeliharakannya jangan mendapat cacat dan cedera dan jangan

kena sakit atau dihinggapi oleh penyakit.

seorang yang sakit berat dan perbuatan “membuang ancak”

ke sungai atau ke laut sebagai jalan membuang hantu penyakit

yang telah mengenai seseorang1 semuanya itu dan banyak yang

lain1lain lagi seumpama itu yang diperbuat oleh orang Melayu

boleh dibangsakan kecemaran agama berhala belaka.

 Maka perkataan “palsu” itu pula bukanlah sahaja 

maksudnya berbuat bohong atau berkata1kata dusta tetapi

termasuklah juga segala sangka1sangka yang karut1karut dan

kepercayaan yang bukan1bukan seperti mengatakan segala penyakit

disebabkan oleh hantu syaitan1 kena keteguran, kena

hembasan, kena sampuk oleh jembalang tanah, kena badi,

kena pelesit, kena buatkan oleh orang, “terkena” di pokok 

anu, “ditegur oleh hantu penunggu lubuk anu, dan lain1lain

lagi! Orang Melayu telah beragama Islam hampir 700

tahun, tetapi kepercayaan lama yang karut1karut dan palsu

ini masih didapati berakar dengan teguhnya di hati

mereka itu! Maka jika mengikut perintah Tuhan yang dilafazkan

dalam ayat ini tadi wajiblah dijauhi segala perkara

yang tersebut ini supaya memelihara darjat kemuliaan manusia dan

sifat1sifat perangainya daripada dirosakkan oleh kebodohan.

 Demikianlah untuk contoh sahaja berkenaan dengan memelihara

keselamatan perangai dengan jalan menjauhi sebab1sebab yang

boleh membawa kepada kerosakan dan kejatuhannya. Maka

banyak yang lain1lain lagi perintah suruh menjauhi perkara

keji1keji dan jahat itu boleh didapati di dalam Quran.

 Satu lagi pula jalannya menjaga keselamatan perangai

itu ialah dengan melawan tarikan1tarikan jahat dan keji

itu apabila didapati diri kita terhadap dengannya, yakni

hendaklah ditahan diri itu daripadanya. Misalnya apabila terhadap

dengan dugaan yang menarik kepada zina, sebagaimana Nabi Yusuf

Alaihi Salam telah terhadap dengan dugaan Zulaikha; atau apabila

terhadap dengan dugaan hendak memakai atau menggalakkan wang

orang yang diserahkan dalam jagaan kita, atau hendak menipu

harta syarikat yang di dalam pegangan kita; atau dugaan hendak

maka suap atau hendak mencuri barang orang dan

sebagainya1 maka hendaklah dilawan sekaliannya itu dengan mengingatkan

bahawa iaitu perbuatan salah tiada patut dan tiada bersih:

dan tentang menipu, mencuri dan menggalakkan wang orang

itu hendaklah juga dengan mengingatkan bahawa kita sendiri

pun tentu tiada suka jika diri kita diperbuat oleh

orang lain seperti yang kita terhadap hendak membuatnya itu.

 Tetapi “melawan” dan “menahan diri” itu

bukanlah sahaja mesti diperbuat apabila telah terjerempuk dengan

sebab1sebab yang menarik kepada jahat itu melainkan segala seruan

nafsu yang jahat, segala kemahuan hawa dan segala keinginan

rendah1rendah yang berjalan di dalam hati kita sahaja pun hendaklah

“dilawan” dan “ditahan” juga seperti yang akan

diterangkan dalam fasal nombor 7 kelak. Firman Tuhan kepada Nabi

Daud Alaihi Salam: (wa la tattabi’ alChawa fayudillaka ‘an 

sabilillah: S 36). Ertinya: “Jangan engkau ikut kehendak

hawa nafsu yang rendah1rendah, nanti disesatkannya engkau daripada jalan

Allah.”

 Lagi satu jalan memelihara sifat1sifat perangai yang baik

itu ialah dengan menggalakkan diri berbuat amal1amal yang baik

bagi kebajikan sendiri dan kebajikan umum. Dalam

agama Islam penuh  dengan suruhan dan seruan bermacam1macam

mengajak orang berbuat amal kebajikan ini atas bermacam1macam

rupanya dan cawangannya selain daripada seruan suruh

sembahyang, berpuasa, berzakat, bersedekah, dan lain1lain jenis

ibadat. Firman Tuhan: (Walikulliuwajhatun huwa muwallihaa

fastabiquulkhoirati: Al1Baqarah 148) Ertinya: “Dan bagi

tiap1tiap seseorang ada arahan (berbuat baik) yang ia boleh

hadapi; oleh itu berlumba1lumbalah kamu sekalian arah kepada 

berbuat baik yang bermacam1macam itu.”......... bahawa dengan

jalan sentiasa berbuat baik dan mengingatkan kerja1kerja

yang baik itu kita boleh terlupa akan fikiran1fikiran jahat

dan kerja1kerja kejahatan. Jadi dengan demikian dapatlah

terpelihara sifat1sifat perangai yang mulia yang ada pada kita itu.

 Sekadarkan syaratnya apabila berbuat apa1apa kerja kebajikan

itu hendaklah dengan perasaan bersih dan ikhlas kerana

baiknya itu sahaja dan kerana faedah kebajikannya kepada

umum, bukan kerana minta puji atau kerana balas....

bahawa sesuatu kerja kebajikan apabila termasuk di dalamnya

perasaan riak yakni perasaan hendak menunjuk1nunjuk dan minta

puji, atau perasaan hendakkan balasan bagi faedah dan

keuntungan diri sendiri walaupun keuntungan di akhirat

sahaja atau perasaan hendakkan nama dan kemasyhuran nescaya

jatuhlah mutunya kerja itu.

 Maka kerja1kerja kebajikan yang boleh dikerjakan itu

sentiasa ada bermacam1macam di keliling kita dengan tiada had

hingganya seperti menolong anak1anak yatim dan orang1orang yang

kesusahan, membela orang sakit, binatang1binatang yang kesakitan atau

yang mendapat kecederaan mengajarkan ilmu pengetahuan kepada orang

yang kekurangan dan yang berkehendak akan dia, melatih

anak1anak pada adab perangai dan budi pekerti yang baik,

berusaha mencari rezeki yang halal, berusaha menuntut ilmu

dan meluaskan pengetahuan sendiri dengan menelaah dan 

membaca pada masa1masa lapang dan berjenis1jenis yang lain lagi

tak payah disebutkan, memada dicari dan difikir1fikirkan sendiri

sahaja.

 Akhir sekali jalan yang terlebih besarnya ialah dengan

membiasakan selalu ingat akan Allah dan menyempurnakan sekalian

itu dengan sedapat1dapatnya segala suruh larangannya yang diberi dalam

agamanya ini dan menyempurnakan sekalian itu dengan

tulus ikhlas pula umpamanya hendaklah tetap mendirikan

sembahyang dengan betul hati, kerana sembahyang itu memelihara

daripada kecemaran dan kejahatan serta menolong mengekalkan

selalu. Ingat akan Allah, seperti firman1Nya: (Wa aqim alCsolata

inna alCsolata tanha ‘an alCfahsha’ wa alCmunkar wa lazikrullahi akbar:

Al1Ankabut 45) Ertinya: “Dan kerjakanlah sembahyang dengan

tetap: bahawasanya sembahyang itu menahan daripada perbuatan yang

cemar1cemar dan keji1keji dan perbuatan jahat dan ingat

akan Allah itu tentu sekeli terbesar daripada sekalian jalan

yang lain dan lagi firman1Nya: (Wastaiinuu bisabri 

wassalaati wainnaha lakabiiratun illa alallkhosyi’in: Al1Baqarah 45)

Ertinya: “Dan dapatkanlah oleh kamu pertolongan dengan jalan

sabar dan mengerjakan sembahyang; sungguhlah iaitu suatu

kerja yang payah, tetapi kepada orang1orang yang merendahkan diri

tidaklah payah.”

 Pendeknya jalan1jalan memeliharakan sifat keperangaian yang baik

adalah cukup lengkap diberi dalam agama Islam – bahkan

bukan sahaja bagi mempertahankan sifat1sifat baik yang telah sedia 

ada pada diri seseorang tetapi juga bagi memperdapat sifat1sifat

baik yang belum diperoleh, maka oleh itu adalah tiap1tiap

seorang dikehendaki menyempurnakan sedapat1dapatnya segala suruh

larangan yang diajarkan oleh agama Islam ini. Dengan demikian

insya1Allah akan mudahlah baginya memeliharakan sifat1sifat perangai

yang baik dan melatihkan diri kepadanya; demikian juga

menjauhi sifat1sifat perangai yang tiada baik dan melatihkan

diri daripada menjauhinya itu pula.

 Pada tubuh badan jika dijaga undang1undang kesihatan

bolehlah terpelihara daripada sakit atau dikenai oleh penyakit;

dan jika cermat menjaga daripada kemalangan bolehlah

terpelihara daripada jatuh atau mendapat cacat cedera umpamanya.

Dalam pada itu tentulah ada juga terjadi sakit pening dan

kemalangan terbit daripada kesilapan dan alpa kita di sana sini.

Dan terkadang terbit daripada kekurangan pengetahuan kita maka

begitulah juga pada  medan akhlak dan kesihatan laku

perangai –iaitu boleh dipelihara akan dia daripada dihinggapi

oleh penyakitnya atau dikenai oleh cacat cedera keadaban yang

merosakkannya pula jika diikut dan disempurnakan undang1undang

perintah agama yang sengaja dimaksudkan bagi memelihara

kesihatan batin kewarasan rohani keselamatan pihak

adab dan kemuliaan budi pekerti. Kerana sesungguhnya pada

kebatinan diri itulah tergantungnya segala asal usul

yang berhubung dengan kelakuan dan perbuatan kita dalam

kehidupan di dunia ini. Sebab itu mustahaklah dijaga

kesihatan pihak perangai dan budi pekerti itu sebagaimana

cermatnya kita menjaga kesihatan pihak badan dan tubuh

anggota yang berdarah daging ini juga. Bahkan dalam

jaga pun jaga itu pun tentulah ada juga tersilapnya

dan jawabnya sebanyak sedikit di sana sini; tetapi macam mana

pun nyatalah jaga itu terlebih baik daripada tidak dijaga

langsung.

(6) Wajib memelihara maruah dan kehormatan diri.

 Tiap1tiap seorang wajib memelihara kehormatan dirinya

yakni maruahnya dan kesopanannya, supaya jangan jatuh

mutunya. Kerana jika jatuh mutunya dengan sebab ia tiada

memelihara maruahnya dan kesopanannya, maka hilanglah kehormatannya,

dan ia pun akan dipandang hina oleh orang akan

dipersenda1sendakan orang1orang. Dan tiada hormat lagi oleh orang.

 Maka bagi menyempurnakan kewajipan ini hendaklah tiap1tiap

seorang itu menanggungkan ke atas dirinya mesti berbuat dan

berkelakuan atas cara1cara yang menerbitkan hormat orang

kepadanya iaitu dengan mengikut segala tertib dan adab

kesopanan yang baik pada adat resam bangsanya yang berpelajaran,

dengan melakukan diri secara kelakuan yang betul pada

timbangan manusia yang banyak dan dengan menjalani jalan1jalan

kehidupan yang elok dan mulia pada segala perhubungannya dengan

hal ehwal masyarakat dan dalam pergaulan umum.

 Seseorang yang jadi tahi arak umpamanya, atau yang

mengulangi rumah1rumah persundalan dan perempuan1perempuan jalang

atau yang suka menghisap candu dan ganja dan lain1lain

jenis barang yang mabuk dan beracun nyatalah tersangat

celanya pada hukum adab dan hukum agama dan bukan ia

suatu anggota yang sihat dalam masyarakat bahkan sebaliknya

adalah ia seolah1olahnya suatu anggota berpekong yang busuk

dan berulat, dan sentiasa jadi bahayan kepada pergaulan

manusia oleh sebab jatuhnya dan rosaknya yang keji itu.

Orang yang seperti itu tetaplah telah jatuh maruahnya dan

kehormatannya dan tiada boleh diharap kebajikan daripadanya

bagi masyarakat yang ia berada di dalamnya itu. Ia wajib

dijauhi oleh orang baik1baik sebagaimana orang yang sihat

mesti menjauhi orang yang kena penyakit berjangkit seperti

cacar dan taun atau kudis buta sahaja pun supaya

terpelihara daripada bahaya kerosakan akhlaknya yang tentu akan

menjangkit itu. Adapun yang tiada sayugia menjauhi dia hanyalah

mereka yang bekerja hendak menebus dan menyelamatkannya iaitu

tabib1tabib rohani yang berharap akan dapat menariknya keluar

dari dalam lubuk kejatuhannya itu, dan membaiki keadaannya

hingga ia dapat memulihkan kehormatannya dan maruahnya

yang telah jatuh itu.

 Tiap1tiap orang sayugialah ingat bahawa kehormatan seseorang

itu bukanlah semata1mata tergantung kepada tinggi pangkat dan

jawatan dan bukan pula kepada kebesaran dan kekuasaan bukan

kepada kekayaan dan kesenangan, bukan kepada keturunan nasib

dan kebangsawanan dan jauh sekali kerana persaudaraan

atau persahabatan dengan orang besar1besar dan orang1orang bangsawan.

Tetapi yang terutamanya, bahkan yang sebenarnya ialah tergantung kepada

sifat1sifat kelakuan1 kepada budi pekerti kepada tabiat perangai

dan kepada cara1cara seorang itu melakukan diri kepada

sesama manusia. Ia hendaklah sentiasa ingat bahawa barang apa

jua kelakuan buruk barang apa jua perkara kurang

elok, kurang sopan, “kurang manis” dan kurang patut

yang terzahir pada dirinya tentang pecakapannya, tingkah lakunya

gerak gerinya, pakaiannya, kebersihan kekerasan tabiatnya, kekerasan

bahasanya dan sebagainya, adalah sekalian itu akan mengurangkan

nilainya orang kepadanya, merendahkan kadarnya di mata orang

menjatuhkan mutunya pada ukuran ramai. Maka dari situ

jatuhlah kehormatannya menurut sebanyak mana adanya sifat1sifat

kekurangan dan kerosakan itu yang kelihatan pada dirinya

walau macam mana pun besar pangkatnya atau macam mana pun kayanya

dan sebagainya.

 Demikian pula tiap1tiap seorang hendaklah ingat bahawa dirinya

itu sentiasa diperhati orang pada segala kelebihannya dan

kekurangannya, kebolehannya dan kelemahannya tentang cara1cara ia

tunduk mengikut telunjuk orang dan cara ia membantah

dan melawan, tentang kecutnya dan tersembah1sembahnya, tentang congkaknya

dan sombong pungahnya, tentang adilnya dan timbang rasanya, tentang

zalimnya dan aniayanya. Dan lain1lain sifat keperangaian diri

seumpama itu maka setelah diperhati mereka sekalian itu adalah

tiap1tiap satunya itu akan melebihkan atau mengurangkan

penghargaan mereka kepadanya, meninggikan atau merendahkan darjah

kedudukan pada timbangan orang, menaikkan atau menjatuhkan

tarafnya pada pandangan manusia dan pada ukuran umum.

Yang demikian wajiblah ia berhati1hati benar pada segala kelakuannya,

perbuatannya, perkataannya – dengan seboleh1bolehnya dicuba baikkan

dari sebelah dalam atau dari pihak hati supaya dapat keluar

yang baiknya sahaja pada ketiga1tiga perkara itu dan yang lain1lain

juga. Perkara yang menjatuhkan kehormatan seseorang

itu banyak macam; masing1masing orang bolehlah tahu sendiri,

sekurang1kurangnya boleh memikirkannya sendiri selagi akan siuman

dan fikiran yang tenang ada kepadanya. Di antaranya yang terbesar

sekali ialah kelakuan lucah dan kehidupan yang cemar;

berdusta, menipu mungkir janji; belot kepada sahabat dan

hak1hak kaum, bangsa, negeri dan kerajaan; suka meminta1minta dan

menadah pemberian orang sama ada sedekah atau memohon kurnia atau

lainnya; suka menjadikan diri “sebagai kutu di atas

kepala; kutu pada badan, pakaian, perkataan dan perbuatan;

suka bercakap besar, perangai riak, gemar menunjuk1nunjukkan

kelebihan di tengah orang dan gemar minta puji; bakhil

kedekut; boros dan habur, suka berhutang dan

sentiasa hidup di dalam hutang; tamak akan faedah diri

dan sentiasa mengira keuntungan bagi diri sahaja; kalau

berbuat baik sentiasa berharapkan balas atau sekurang1kurangnya

berharapkan pahala; kelakuan zalim dan aniaya walau kepada

semut, burung dan binatang pun, apalagi jika kepada manusia;

sedia tersembah1sembah atau tertunduk1tunduk kepada orang yang di atasnya

atau yang lebih daripadanya, tetapi selalu berkelakuan keras,

kasar, sombong dan congkak kepada orang1orang yang di bawahnya atau

yang lemah daripadanya.

 Demikianlah beberapa banyak sifat yang lain, lagi seumpama 

itu yang termasuk di dalam jumlah “kecelaan perangai” dan

yang disebut di dalam kitab1kitab hadith “masawi al1akhlak” iaitu

perkara1perkara yang keji dan jahat pada keperangaian diri

tiap1tiap satunya itu boleh dibentangkan huraiannya dengan panjang

lebar, bersokong dengan ayat1ayat Quran dan hadith1hadith Nabi dan

kata1kata ulama dan hukama dari segala bangsa dan agama.

Insya1Allah kemudian1kemudian satu hari kelak dapat kita bicarakan

satu persatunya.

 Adapun perkara yang meninggikan kehormatan seseorang pula,

yakni yang menjadikan orang lain hormat kepadanya, ialah segala

sifat1sifat yang termasuk di dalam jumlah “Mukaram Al1Akhlak” iaitu

sifat1sifat yang mulia pada perangai di antaranya adalah lawan sifat1sifat

keji yang tersebut tadi1 iaitu kehidupan yang bersih daripada

lucah dan cemar; bercakap benar tiada pernah bohong atau

dusta; lurus dan betul hatinya (tiada menipu, tiada

bengkok), tulus dan ikhlas pada segala perkataan dan

perbuatan: menepati janji; setia kepada sahabat, kaum, bangsa

dan negeri; merdeka diri yakni tidak pernah suka meminta1minta

atau minta pertolongan pun hatta kepada orang besar atau orang

pangkat atas; kuat bergantung kepada kebolehan diri sendiri

di bawah kuasa Tuhan; tidak mau menjadi “kutu di atas

kepala”; tidak berselekeh dengan hutang; sentiasa bersih pakaian,

perkataan dan perbuatan; tidak berbau busuk apabila bercampur

orang walaupun pakaiannya buruk; tak biasa mencarut dan

menyumpah1nyumpah apabila bercakap atau barahkan anak1anak; tidak

suka mengumpat1umpat mencakapkan hal buruk orang atau mengata1ngata

orang; tidak biasa sampai menyampai atau mengadu1ngadu akan kata1kata

orang; selalu merendahkan diri pada segala perbuatan dan

perkataannya, tidak suka bercakap besar; tidak gemar menunjukkan

kelebihan atau pengetahuan di tengah majlis supaya orang puji

atau tahu dia pandai; murah hati, tidak bakhil dan

kedekut tetapi tidak pula habur dan boros dengan

tiada berpatutan; selalu kasihan dan suka menolong1nolong orang

yang kesusahan hingga kepada binatang dan semut yang melata

pun, apalagi kepada manusia dengan tak kira bangsa dan agama;

halus bahasa dan adab kepada semua orang walau orang

atas atau orang bawah; luas timbang rasa dan adil kepada

sekalian makhluk baik manusia atau binatang1binatang tidak hasad

dengki, bengis garang dan aniayai; tidak tamak hendak

mendapat faedah diri dan keuntungan diri sendiri sahaja

dengan tidak menghiraukan faedah dan keuntungan diri

orang lain; kalau berbuat baik tidak kerana balas

atau puji atau nama hanya kerana baiknya sahaja dan kerana

Allah Taala suka akan baik.... demikianlah beberapa banyak

lagi sifat mulia1mulia yang lain1lain juga. Maka tiap1tiap 

satunya itu boleh pula disyarahkan dengan panjang lebar

bersokong dengan ayat1ayat Quran dan hadith Nabi dan

sebagainya; Insya1Allah kemudian1kemudian kelak akan dapat juga

dibahaskan saru persatunya itu pula.

 Maka hanya dengan meraikan sifat1sifat baik demikian itu

sedapat1dapatnya dan dengan menjauhi sifat jahat dan keji

yang tersebut tadi itu sedapat1dapatnya akan terpelihara kehormatan

seseorang dan maruahnya di mata orang ramai iaitu mengikut

sekadar mana baik yang dapat disempurnakannya dan sekadar mana

jahat yang dapat akan dijauhkannya itu. Dengan perkataan

yang lain barang sebanyak mana dapat disempurnakan oleh

seseorang akan pihaknya itu sebanyak itulah akan ternaikkan

kehormatan dan maruahnya dan barang sebanyak mana

kekurangannya pada kedua pihak itu sebanyak itulah pula

akan terturun kehormatannya. Tegasnya bahawa seseorang itu

akan dihormati oleh orang lain hanya atas kadar

sebanyak mana ia sendiri memelihara kehormatan dirinya

dengan mengerjakan baik dan menjauhi jahat.

 Sementara itu bolehlah juga disebut bahawa di antara

lain1lain sifat lagi yang menaikkan mutu kehormatan

seseorang ialah sifat1sifat yang khas bagi menjadi pemimpin,

penganjur, dan ikutan orang ramai1 seperti sifat

keawakan diri yang kuat pandai dan bijak berkata1kata;

pantas fikiran dan lekas menangkap apa1apa yang dikatakan

serta lekas pula dapat menjawab dan mematahkan cakap

orang pantas memberi keputusan dan memutuskan fikiran;

tahu membuat apa1apa dengan fikiran sendiri tak payah disuruh

atau disorong dengan fikiran orang lain; asli dan

bersendiri pada kira bicaranya bukan meniru atau mengikut 

orang; pandai mematut dan menimbang serta memutuskan apa

yang patut dan apa yang tidak patut dengan fikirannya

sendiri; betul dan benar pada fikirannya dan nasihatnya;

dan beberapa sifat yang lain1lain lagi seumpama itu

tetapi sifat1sifat ini kebanyakannya ialah sifat semula jadi

bukan boleh dibuat1buat atau diada1adakan bila suka

sungguhpun demikian hampir1hampir semuanya itu boleh juga

diperoleh sebanyak sedikitnya dengan jalan latihan dan

dibiasakan membuatnya selalu1selalu seperti yang akan diterangkan

dalam salah satu makalah yang akan datang.

Hidup Bekerja

 Pada suatu hari tatkala Rasulullah Salallahu Alaihi 

Wasallam sedang dihadapi oleh sahabat ramai maka mereka pun

memuji1muji akan seorang rakan mereka yang sangat kuat

beribadat. “Ia telah bersama1sama kamu dalam pelayaran, kami

tidak pernah berjumpa seorang yang demikian kuat beribadat

sepertinya1dikecualikan Rasulullah tidak lepas daripada

suatu sembahyang melainkan ia akan menyambungnya dengan sembahyang

yang lain dan tidak lepas daripada suatu puasa (sunat)

melainkan ia akan menyambungnya dengan puasa yang lain pula

kata mereka lagi.

 Mendengarkan itu Nabi pun bertanya: “Siapa yang

menanggung belanja makan minumnya?”

 “Kami semua ya Rasulullah”

 “Kalau begitu kamu semualah yang lebih kuat beribadat

daripadanya!” sabda baginda lagi. 


